MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI GĦALL-AFFARIJIET TA’ GĦAWDEX 


LAQGĦA NRU 18

It-Tnejn, 10 ta’ Mejju 2021

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4:47 p.m.

L-Onor. Anton Refalo, President tal-Kumitat, ippreseda.


PREŻENTI

L-Onor. Clint Camilleri, l-Onor. Kevin Cutajar, l-Onor. Chris Said u l-Onor. Joseph Ellis kienu preżenti.


TALBA

Il-President tal-Kumitat qal it-talba.


MINUTI

Il-Minuti tal-Laqgħa Nru 17, li saret fit-26 ta’ April 2021, ġew ikkonfermati.


INTRODUZZJONI

Il-President tal-Kumitat l-Onor. Anton Refalo fetaħ it-tmintax-il laqgħa ta’ dan il-Kumitat billi informa lill-mistednin ta’ din il-laqgħa li l-proċedimenti huma kollha pubbliċi u ser jiġu mxandra fuq is-sit tal-Parlament ta’ Malta u anke fuq it-television channel tal-Parlament. Informa wkoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor.




L-IŻVILUPP EĊĊESSIV U D-DEGRADAMENT AMBJENTALI U URBAN ĠEWWA GĦAWDEX

Il-Kumitat stieden lil Dr Samuel Azzopardi, President tal-Kunsill Reġjonali Għawdex, biex flimkien mas-Sur Paul Buttigieg u s-Sur David Apap Agius, sabiex jagħmlu l-preżentazzjoni tagħhom fuq is-suġġett. Il-President stieden lill-Membri ta’ dan il-Kumitat sabiex iressqu d-domandi tagħhom lill-mistednin fuq il-preżentazzjonijiet. Wara l-preżentazzjoni minn Dr Samuel Azzopardi, il-Membri għamlulu numru ta’ mistoqsijiet. Dr Samuel Azzopardi, u s-Sur Paul Buttigieg ippreżentaw lill-Kumitat:

Dok 33 	Rapport Żvilupp Eċċessiv u Degradament ġewwa Għawdex; u

Dok 35	Intervent Paul Buttigieg Sindki Għawdxin.

Il-Kumitat stieden lis-Sur Martin Saliba, CEO tal-Planning Authority, sabiex jagħti l-preżentazzjoni tiegħu fuq is-suġġett. Wara l-preżentazzjoni mis-Sur Saliba, il-Membri għamlulu numru ta’ mistoqsijiet.

Il-Kumitat stieden lis-Sur Saviour Grech, President tal-Gozo NGOs Association, sabiex jagħti l-preżentazzjoni tiegħu fuq is-suġġett. Wara l-preżentazzjoni mis-Sur Grech, il-Membri għamlulu numru ta’ mistoqsijiet. Is-Sur Saviour Grech ippreżenta lill-Kumitat:

Dok 34		Gozo NGO position paper on Planning Process.

Il-Kumitat qabel li għal laqgħa li jmiss għandhom jiġu mistiedna l-Ministru Aaron Farrugia (Ministeru għall-Ambjent, it-Tibdil fil-Klima u l-Ippjanar), Is-Sur Martin Saliba, CEO tal-Awtorità tal-Ippjanar, u l-għaqdiet Gozo Tourism Association, Gozo Business Chamber u Wirt Għawdex.

Fis-7:02 p.m., il-President tal-Kumitat aġġorna il-laqgħa għat-Tnejn 24 ta’ Mejju 2021 fl-4:30p.m.

